
AngajukKâk aititsivuk ugguagutitsinimmik ajulisimaninganut inotuKak Ruth Flowers

Nunatsiavut AngajukKânga Sarah Leo ullumi Kaujititsivuk ugguagutsinimik ilanginut amma ilanânginut Kaujimajautsiajumut amma sulijugijautsiajuk inotuKak, Ruth Flowers.
 “Issumakka aiganjut ilanginnut amma piKakKulugit pitsatunimmik mannaujuk,” uKavuk AngajukKâk Leo. 
Ms. Flowers pisimavuk 40 jaret ungatânut ottugaluni pivitsanginnik nunaKakKasimajuit annait. IlauKatauKattasimavuk sivullitiuKataulunni- kaunsaliuKataulunni amma angajukKangulunni angikKamini Makkovimmi, amma siagugiak allatiunialiluni Hopedale-imi. SuliaKattiulaugivuk nunalinni  Labrador Inuit katutjuKatigenganni unuttunik jarinik, amma aitutausimaluni nalunaikkutanik, ilangit  Order of Canada amma Queen’s Diamond Jubilee Medal.
“Ilagiagutingit Makkovimmut, Hopedale-imut amma, ilâ, ilonnânut  Nunatsiavummut amma Labrador-imut tigusisimavuk sulijugijaunimik unutunut,” uKavuk AngajukKâk Leo. “kingomagijaullagilakKuk,ikKaumajautsialunilu.”
Ms. Flowers ajulilauttuk Montâgimi  Labrador Health Āniasiupviganni Happy Valley-Goose Bay-mi.

